
WAT OM TE DOEN INDIEN JY ‘N SLAGOFFER VAN 
HUISHOUDELIKE GEWELD IS

WAT OM TE DOEN AS JY ‘N SLAGOFFER VAN ‘N SEKSUELE 
OORTREDING IS

•	 Die hofklerk sal u help om ‘n beëdigde 
verklaring te voltooi waarin die aard van die 
mishandeling uiteengesit word. Die hofklerk 
sal dan ‘n dossier open en dit in die stelsel 
aanteken.

•	 Die landdros sal die aansoek oorweeg.

Die landdros sal dan besluit om die volgende 
te doen, al dan nie:
•	 ‘n Tussentydse beskermingsbevel uit te reik.
•	 ‘n Kennisgewing van voorneme uit te reik 

aan die persoon wat na bewering vir die 
mishandeling verantwoordelik is.

Wanneer die tussentydse beskermingsbevel 
toegestaan is:
•	 Word dit bedien aan die vermeende 

mishandelaar deur die polisiebeampte, 
balju, hofklerk of enige persoon soos 
deur die hof beveel. Die bevel sal ook die 
verhoordatum aandui.

•	 Die hofklerk sal u met die Tussentydse 
beskermingsbevel en die opgeskorte 
lasbrief vir arrestasie bedien.

•	 Die tussentydse beskermingsbevel word 
van krag sodra dit aan die vermeende 
mishandelaar bedien is.

•	 Op die dag van die verhoor moet die vermeende 
mishandelaar voor die landdros verskyn.

•	 Daar kan van u verwag word om voor die hof te 
verskyn om getuienis te lewer.

•	 Die landdros sal dan besluit om ‘n finale 
beskermingsbevel uit te reik al dan nie.

•	 As die vermeende mishandelaar nie die 
verhoor bywoon nie en daar bewyse is dat hy/sy 
met die tussentydse beskermingsbevel bedien 
is, kan die hof ‘n finale bevel uitreik.

•	 Die bepalings en voorwaardes van die 
finale beskermingsbevel kan verskil van 
die tussentydse bevel. Sodra die finale 
beskermingsbevel uitgereik is, raak dit geldig 
en kan dit slegs deur ‘n hof verander word.

•	 U moet die finale beskermingsbevel en 
opgeskorte lasbrief vir inhegtenisname te alle 
tye by u hou.

•	 As die vermeende mishandelaar die 
beskermingbevel oortree, gaan onmiddellik 
na die naaste polisiestasie met die 
beskermingsbevel en opgeskorte lasbrief vir 
inhegtenisname om die voorval aan te meld. 
Daarna kan die polisie die inhegtenisname 

doen en die vermeende mishandelaar 
kan aangekla word vir oortreding van die 
beskermingsbevel.

•	 As hy/sy skuldig bevind word, kan hy/sy tot ‘n 
boete/gevangenisstraf of albei gevonnis word.

Plaaslike landdroshof: doen aansoek om ‘n 
beskermingsbevel

Stap 1

Plaaslike landdroshof: woon die verhoor by

Wat gebeur as die vermeende mishandelaar die 
beskermingsbevel oortree?

•	 Gaan onmiddellik na die naaste 
polisiestasie of ‘n Thuthuzela-
sorgsentrum (TCC) om die saak aan te 
meld. Dit is belangrik dat u nie bad of 
ander klere aantrek na ‘n seksmisdaad nie.

•	 U sal na ‘n privaat, slagoffer-vriendelike 
vertrek geneem word waar ‘n verklaring 
afgeneem sal word.

•	 U sal gehelp word om ‘n forensiese 
mediese ondersoek by ‘n hospitaal/
kliniek te ondergaan. Waar nodig sal die 
ondersoekbeampte u na die hospitaal/kliniek 
vervoer. Dit is waarom die slagoffer nie voor 
die ondersoek moet bad nie.

•	 Die ondersoekbeampte sal die 
seksuele-aanrandingspakket aan die 
gesondheidsorgbeamptes by die hospitaal/
kliniek oorhandig.

•	 Sodra die nodige bewyse versamel is, 
sal die seksuele-aanrandingspakket na 
die polisielaboratorium gestuur word vir 
ontleding.

•	 As u seksueel aangerand is, is u geregtig 
om na-blootstelling-profilakse (PEP) te 
ontvang om MIV-besmetting te voorkom. 
Om PEP-behandeling te ontvang, moet u die 
voorval binne 72 uur aanmeld.

Polisiestasie/Thuthuzela-sorgsentrum:
Rapporteer die misdaad

Hospitaal/kliniek: ondersoek en behandeling

Stap 1

Stap 2

Stap 3
Polisiestasie: werk saam met die polisie 
tydens die ondersoek

Hof vir seksuele misdrywe: woon die 
verhoor by

•	 Die polisie sal met ‘n ondersoek begin en 
die verdagte arresteer.

•	 Sodra die ondersoek voltooi is, sal die saak 
aan die aanklaer toegeken word. Dit is 
belangrik om saam met die aanklaer te werk 
deur al die gevraagde inligting te verskaf.

•	 Die aanklaer kan die saak terugstuur na die 
polisie vir verdere ondersoek, indien nodig.

•	 Die aanklaer sal besluit om te vervolg al 
dan nie.

•	 U sal van die verhoordatum in kennis gestel 
word deur die ondersoeker of aanklaer.

•	 Gaan na die Hof vir Seksuele Misdrywe op 
die verhoordatum.

•	 U mag in ‘n privaat getuiekamer getuig
•	 via die geslotebaan-TV-stelsel. Dit sal 

verseker dat u nie fisieke kontak met die 
vermeende oortreder het terwyl u getuig nie.

•	 Die uitspraak word deur die Landdros 
gelewer en ‘n gepaste vonnis sal opgelê 

word, soos aangedui deur die wet. In 
die geval waar die beskuldigde skuldig 
bevind word aan ‘n seksuele misdaad 
waarby ‘n kind/verstandelik gestremde 
persoon betrokke is, sal die hof gelas dat 
die besonderhede van die beskuldigde 
ingevoer word in die nasionale register vir 
seksoortreders.

Stap 2

Stap 3 Stap 4

Ander ondersteuningsdienste 
wat deur die Howe vir Seksuele 
Misdrywe aangebied word:
•	 Slagoffers word deur die 

hofvoorbereidingsprogram gelei om hulle 
emosioneel gereed te maak om in die hof 
te getuig.

•	 Die wagkamers is apart van die res van die 
openbare area van die hof om slagoffers 
veilig en so gemaklik moontlik te laat voel.

•	 Slagoffers en getuies kan privaat getuig om 
sekondêre viktimisering te vermy.

•	 Kinders kan getuig met die hulp van ‘n 
tussenganger.

•	 Verkragting vind plaas wanneer een persoon 
‘n ander dwing om geslagsgemeenskap 
sonder toestemming te hê.

•	 Seksuele aanranding vind plaas wanneer 
een persoon ‘n ander seksueel skend 
sonder toestemming.

•	 Seksuele gereedmaking vind plaas 
wanneer ‘n persoon ‘n kind leer/bekendstel 
of voorberei om enige seksuele daad uit te 
voer/daarna te kyk of seksueel gereed maak.

•	 Bloedskande vind plaas wanneer mense 
wat verwant is en nie met mekaar mag trou 
nie betrokke raak in ‘n seksuele daad met 
mekaar, selfs al stem albei in daartoe.

•	 Kinderpornografie vind plaas wanneer ‘n 
persoon/maatskappy ‘n kind gebruik vir ‘n 
beloning/geld om pornografiese materiaal 
te publiseer.

•	 Kinderprostitusie vind plaas wanneer ‘n 
persoon ‘n kind/’n persoon met verstandelike 
gestremdhede gebruik om hom/haar by 
seksuele dade te betrek vir ‘n beloning.

Volgens die Wet op Gesinsgeweld 
(Wet 116 van 1998) is dit:
•	 Enige vorm van misbruik wat 

insluit fisiese, seksuele, verbale, 
emosionele, sielkundige en 
ekonomiese mishandeling en 
teistering.

•	 Skade aan eiendom.
•	 Toetrede tot ‘n persoon se eiendom 

sonder toestemming.
•	 Enige ander misbruikende of 

beherende gedrag waar sodanige 
gedrag skade aanrig of skade kan 
aanrig aan u gesondheid, veiligheid 
of welstand.

